
Cymrodoriaeth Gysylltiol: Canllawiau i Ganolwyr 
 
Diolch i chi am gytuno i ddarparu Datganiad Ategol sydd ei angen i gadarnhau a chymeradwyo 
cais am Gymrodoriaeth Gysylltiol. Mae'r canllawiau hyn a'r templed cysylltiedig (dogfen Word 
ar wahân) wedi'u llunio i'ch helpu i strwythuro eich datganiad ategol i ddarparu'r wybodaeth 
sydd ei hangen ar  y Swyddfa Academaidd yn rhan o Gynllun DPP PCYDDS, fel yr eglurir isod. 
 

Beth yw swyddogaeth y Datganiad Ategol? 
 
Sylwch nad yw datganiad canolwr sy'n cefnogi cais am Gymrodoriaeth Gysylltiol yr un peth â 
geirda ar gyfer cais am swydd. Mae dyfarnu Cymrodoriaeth Gysylltiol yn seiliedig ar 
gydnabyddiaeth gan gymheiriaid o arfer proffesiynol ac felly gofynnir i chi gadarnhau a 
chymeradwyo'r cais hwn fel cymheiriad gwerthfawr sydd ag arbenigedd dysgu ac addysgu 
mewn addysg uwch (AU). 
 
Yn ystod proses adolygu'r Gymrodoriaeth Gysylltiol bydd y Datganiad Ategol annibynnol a 
ddarperir gan y canolwr yn cael ei ddefnyddio i gadarnhau bod y cyflwyniad yn adlewyrchiad 
teg a chywir o arfer addysg uwch yr ymgeisydd. 
 

Ai fi yw'r person iawn i ddarparu Datganiad Ategol ar gyfer yr 
ymgeisydd? 
Disgwylir i chi fod â phrofiad cyfredol neu ddiweddar o weithio mewn addysg uwch ac fel arfer 
bydd gennych un o'r pedwar categori o Gymrodoriaeth, er nad yw hyn yn hanfodol. 
 
Byddwch wedi gweithio'n agos gyda'r ymgeisydd, yn meddu ar wybodaeth uniongyrchol am ei 
arfer proffesiynol mewn AU a byddwch mewn sefyllfa i gadarnhau a chymeradwyo arfer 
effeithiol a chynhwysol yr ymgeisydd o fewn y cyd-destun y mae'n addysgu ac yn cefnogi dysgu 
ynddo. Dylech allu cadarnhau bod yr ymgeisydd wedi cynrychioli ei arfer yn gywir a rhoi eich 
barn ei fod yn dangos meini prawf Disgrifydd 1 y Fframwaith Safonau Proffesiynol  ar gyfer 
addysgu a chefnogi dysgu mewn addysg uwch (PSF 2023). 

Mae'r cais am Gymrodoriaeth Gysylltiol yn seiliedig ar arfer AU cyfredol a diweddar (fel arfer o 
fewn y 3 blynedd diwethaf). Os nad ydych bellach yn gweithio gyda'r ymgeisydd, mae'n bwysig 
eich bod yn gyfarwydd â'i arfer diweddar. Mae'n ofynnol i chi nodi yn y templed pa mor hir 
rydych chi wedi gweithio gyda'ch gilydd. 
 
Sylwch y dylai'r Datganiad Ategol ar gyfer ceisiadau am Gymrodoriaeth Gysylltiol adlewyrchu 
perthnasoedd proffesiynol; h.y. ni ddylent fod gan aelodau o'r teulu nac yn seiliedig ar 
gyfeillgarwch personol. Y datganiad fydd eich adroddiad annibynnol a dilys i gefnogi'r cais. 
 
Os ydych chi'n teimlo, ar ôl darllen y canllawiau hyn, nad ydych mewn sefyllfa i roi Datganiad 
Ategol, yna dylech wrthod y cais. 

https://www.advance-he.ac.uk/teaching-and-learning/psf#psf2023
https://www.advance-he.ac.uk/teaching-and-learning/psf#psf2023

Gofynion Disgrifydd 1 y Fframwaith Safonau Proffesiynol ar 
gyfer Addysgu a Chefnogi Dysgu mewn Addysg Uwch (PSF 
2023) 
 
Mae'n ofynnol i'r ymgeisydd ddarparu tystiolaeth o effeithiolrwydd o ran ei rôl(au) a'i brofiad 
proffesiynol mewn AU, a fydd yn cynnwys o leiaf rai cyfrifoldebau addysgu a/neu gefnogi 
dysgu. Weithiau gall yr arfer dysgu ac addysgu hwn fod gyda chymorth athrawon neu fentoriaid 
mwy profiadol. 
 
Rhaid i holl brofiad a thystiolaeth yr ymgeisydd a gynhwysir yn y cais ymwneud â darpariaeth 
AU, megis: 
 
 

 

• lefel 4 neu uwch y Fframwaith ar gyfer Cymwysterau Addysg Uwch 
(FHEQ) yn Lloegr, Cymru a Gogledd Iwerddon, neu gyfatebol; 

• lefel 7 neu uwch Fframwaith Credydau a Chymwysterau'r Alban (SCQF) ar 
y Fframwaith ar gyfer Cymwysterau Sefydliadau Addysg Uwch yn yr Alban 
(FQHEIS) neu gyfatebol 

• cylch cyntaf neu uwch Fframwaith Cymwysterau Ardal Addysg Uwch 
Ewrop (QF-EHEA); 

• lefel 5 neu uwch Fframwaith Cymwysterau Awstralia (AQF) neu gyfatebol; 

• lefel 5 neu uwch Fframwaith Cymwysterau Seland Newydd neu  
fframweithiau addysg uwch cyfatebol eraill; 

• fframweithiau addysg uwch cyfatebol eraill; 

• yn ogystal gellir ystyried gweithgarwch sy'n canolbwyntio ar gefnogi myfyrwyr 
o fewn cyd-destun Addysg Uwch fel tystiolaeth sy'n cyfateb i'r fframweithiau 
addysg uwch uchod, ar yr amod bod y myfyriwr(wyr) wedi'u cofrestru ar 
Gymhwyster Addysg Uwch; 

• gellir hefyd ystyried cyflwyno peth datblygiad proffesiynol parhaus nad yw 
wedi'i achredu i staff academaidd a staff cymorth dysgu fel tystiolaeth sy'n 
cyfateb i'r fframweithiau addysg uwch. 

https://www.qaa.ac.uk/quality-code/qualifications-and-credit-frameworks
https://www.qaa.ac.uk/quality-code/qualifications-and-credit-frameworks
https://www.heacademy.ac.uk/download/eligibility-hea-fellowship-february-2018
https://scqf.org.uk/
https://www.heacademy.ac.uk/download/eligibility-hea-fellowship-february-2018
http://ecahe.eu/w/index.php/Framework_for_Qualifications_of_the_European_Higher_Education_Area
http://ecahe.eu/w/index.php/Framework_for_Qualifications_of_the_European_Higher_Education_Area
https://www.aqf.edu.au/
https://www.heacademy.ac.uk/download/eligibility-hea-fellowship-february-2018
http://www.nzqa.govt.nz/studying-in-new-zealand/nzqf/

Er gwybodaeth, mae meini prawf Disgrifydd 1 PSF 2023 wedi’u nodi isod: 
 
Rhaid i ymgeiswyr ddangos dealltwriaeth o agweddau penodol ar addysgu effeithiol a/neu 
ddulliau cefnogi dysgu, a dysgu gan fyfyrwyr.

Mae D1 yn addas ar gyfer unigolion y mae eu harfer yn eu galluogi i ddangos tystiolaeth 
o rai Dimensiynau. Dangosir arfer effeithiol o ran addysgu a/neu gefnogi dysgu drwy 
dystiolaeth o’r canlynol:  
 

• D1.1. Defnydd o Werthoedd Proffesiynol priodol, gan gynnwys o leiaf V1 a V3  
o V1: parchu dysgwyr unigol a grwpiau amrywiol o  ddysgwyr   
o V2: hyrwyddo ymgysylltu â dysgu a chyfle teg i bawb gyrraedd eu potensial  
o V3: defnyddio ysgolheictod, neu ymchwil, neu ddysgu proffesiynol, neu ddulliau 

eraill sy'n seiliedig ar dystiolaeth fel sail ar gyfer arfer effeithiol  
o V4: ymateb i'r cyd-destun ehangach y mae addysg uwch yn gweithredu o'i fewn, 

gan gydnabod goblygiadau ar gyfer arfer  
o V5: gweithio gydag eraill i wella arfer  

• D1.2. Cymhwyso Gwybodaeth Graidd briodol, gan gynnwys o leiaf K1, K2 a K3  
o K1: sut mae dysgwyr yn dysgu, yn gyffredinol ac o fewn pynciau penodol  
o K2: dulliau o addysgu a/neu gefnogi dysgu, sy'n briodol ar gyfer pynciau a lefel 

astudio  
o K3: gwerthusiad beirniadol fel sail ar gyfer arfer effeithiol  
o K4: defnydd priodol o dechnolegau digidol a/neu dechnolegau eraill, ac 

adnoddau ar gyfer dysgu   
o K5: gofynion ar gyfer sicrhau a gwella ansawdd, a'u goblygiadau ar gyfer arfer.  

• D1.3. Arfer effeithiol a chynhwysol mewn o leiaf ddau o'r pum Maes Gweithgaredd  
o A1: dylunio a chynllunio gweithgareddau a/neu raglenni dysgu  
o A2: addysgu a/neu gefnogi dysgu drwy ddulliau ac amgylcheddau priodol  
o A3: asesu a rhoi adborth ar gyfer dysgu  
o A4: cefnogi ac arwain dysgwyr  
o A5: gwella arfer trwy eu datblygiad proffesiynol parhaus eu hun.  

 
Felly, er mwyn dyfarnu Cymrodoriaeth Gysylltiol, rhaid i'r ymgeisydd ddangos bod ei arfer AU 
yn amlygu dau o'r pum Maes Gweithgaredd, sef Gwerthoedd Proffesiynol priodol (sydd yn 
gorfod cynnwys V1 a V3 ) a chymhwyso Gwybodaeth Graidd briodol (sydd yn gorfod cynnwys 
K1, K2 a K3) o Fframwaith Safonau Proffesiynol 2023. 

Paratoi i ysgrifennu eich datganiad ategol 
 
Yn gyntaf, mae angen i'r ymgeisydd ddarparu ei Adroddiad o Arfer Proffesiynol i chi. 
Darllenwch yr adroddiad hwn cyn i chi ddechrau ysgrifennu eich datganiad ategol i wirio ei 
gywirdeb. Efallai yr hoffech hefyd gyfeirio at y wefan am ragor o wybodaeth am AU Ymlaen 
a/neu yn benodol am ddod yn Gymrawd Cysylltiol. 
 

Fformat y datganiad ategol 
Darperir templed i chi gwblhau eich datganiad ategol. Bydd yr ymgeisydd yn darparu copi o'r 
templed ar eich cyfer fel dogfen Word ar wahân. Mae'r templed ar gael fel dogfen Word a dylid 
ei gwblhau yn y fformat hwn. Ni ellir derbyn dogfennau wedi'u sganio neu rai sy’n cynnwys 
delwedd wedi'i sganio. 
Yn ogystal â meini prawf Disgrifydd 1, fel canllaw, mae'n bwysig eich bod yn gwneud sylwadau 
am y canlynol yn eich datganiad ategol: 
 

• eich profiad eich hun o arfer AU diweddar ac effeithiol yr ymgeisydd; 
• os ydych wedi bod yn arsylwi ar waith addysgu a / neu gefnogi dysgu'r ymgeisydd yn 

rhan o broses arsylwi cymheiriaid, defnyddiwch enghreifftiau o hyn; 

https://www.advance-he.ac.uk/fellowship/associate-fellowship

• unrhyw arfer cynhwysol gan yr ymgeisydd a/neu gyfraniad i ddatblygiadau o ran 
addysgu a/neu gefnogi dysgu yn ei gyd-destun fel y bo'n briodol; 

• eich safbwynt ar yr enghreifftiau ymarferol a ddarperir yn y cais i ddangos gofynion y 
Gymrodoriaeth Gysylltiol. 
 

Os nad Cymraeg neu Saesneg yw eich iaith gyntaf ac nid ydych yn gallu darparu'r datganiad 
ategol yn y Gymraeg neu'r Saesneg, gwnaiff y Swyddfa Academaidd dderbyn cyfieithiad 
Cymraeg neu Saesneg ardystiedig o'ch datganiad. Eich cyfrifoldeb chi yw darparu'r cyfieithiad 
ardystiedig ar gyfer yr ymgeisydd a bydd gofyn i chi gytuno a derbyn y Datganiad Dilysu ar ôl 
ei gwblhau. 

Ar ôl cwblhau eich datganiad ategol 
 
Ar ôl i chi gwblhau templed y datganiad ategol, dychwelwch ef i'r ymgeisydd ar ffurf PDF. Bydd 
yr ymgeisydd yn cyflwyno eich datganiad ategol ochr yn ochr â'i gais. 
 

Proses Sicrhau Ansawdd 
Fel rhan o'r broses, gofynnir i chi gadarnhau eich bod wedi ysgrifennu'r datganiad ategol eich 
hun a bod y wybodaeth a ddarparwyd gennych wedi'i hysgrifennu'n benodol ar gyfer yr 
ymgeisydd hwn. 
 
Fel rhan o broses sicrhau ansawdd barhaus y Swyddfa Academaidd, mae'r Swyddfa 
Academaidd yn gwirio geirdaon fel mater o drefn am ddilysrwydd unigol drwy adolygiad 
testunol yn Turnitin.com. Yn ogystal â'r defnydd o feddalwedd gwrth-lên-ladrad, cysylltir â rhai 
unigolion i gadarnhau mai'r datganiad ategol a gyflwynwyd gan yr ymgeisydd yw'r datganiad a 
baratowyd ac a gwblhawyd ganddyn nhw. 
 
Os amheuir uniondeb proffesiynol y datganiad ategol, ni chaiff y datganiad ei dderbyn. 

